
অঙ্কীয়া নাট।





আৱে নিকট নীত অন্তকে গৰজি।

লেহু হৰিচৰণে শৰণ বৰজি॥

জো মুহে ৰাম নাম নাহি অংশে।

কলিযুগে কাল ভুজঙ্গম দংশে॥

সোহি কৃষ্ণক নাট উপাম।

পাৰিজাত হৰণ হেৰ নাম॥

ভকতিক সাধি শুনহ সব লোই।

হৰি বিনে বান্ধৱ আন নাই কোই॥

কৃষ্ণ-কিঙ্কৰ ওহি শঙ্কৰ বোল।

কৰ অব সব নৰ হৰি হৰি ৰোল॥






 আহে সমাজিক লোক! জে জগতক পৰম গুৰু, জাহেৰি স্ৰজনা সকল সংসাৰ, ব্ৰহ্মা মহেশ বন্দিত পাদপদ্ম, পৰম পুৰুষ পুৰুষোত্তম ৰুক্মিণী সত্যভামা সহিত ওহি সভামধ্যে কহো—নৰকাসুৰ বধ—পাৰিজাত হৰণ লীলা যাত্ৰা কৌতুকে কৰব, তাহে সাৱধানে দেখহ শুনহ। অতঃ পৰে পুণ্য কলিত নাহি নাহি জানি নিৰন্তৰে হৰি বোল। আহে সঙ্গি! কি বাদ্য বাজত?

 সঙ্গী। আহে! দেৱ বাদ্য বাজত। আঃ মিলল।


সূত্ৰ।


প্ৰবেশমকৰোৎ দেবো গোৱিন্দো গৰুড়াসনঃ।

ৰুক্মিণী সত্যভামাভ্যাং সহ চাৰু চতুভুজঃ






 আহে লোক! হামু যে কহল সোহি পৰমেশ্বৰ শ্ৰীকৃষ্ণ সভাৰ্য্যা যাএা নিমিত্ত এথাৱতহ। পৰম সাৱধান হুয়া দেখহ শুনহ নিৰন্তৰে হৰি বোল।




শ্যাম মুৰুতি দীপিতি পীত বাস।

মুকুট কুণ্ডল মণি মুখ পৰকাশ॥

কৰে কঙ্কণ বনমালা উৰে ডোলে।

চৰণক মাঝে মঞ্জীৰ কৰ ৰোলে॥

কোটি মদন জিনি উজল মুৰাৰী।

সঙ্গে সত্যভামা ৰুক্মিণী বৰ নাৰী॥

শৰীৰক জ্যোতি জলয় দিশ পাশ।

কহ শঙ্কৰ হৰি দাসক দাস॥






 আহে সভাসদ লোক! শ্ৰীকৃষ্ণ পত্নী সব সহিত কৌতুকে নৃত্য কয় কহো ৰুক্মিণী সহিতে এক মন্দিৰে ৰহল সত্যভামা নিজ মন্দিৰে ৰহল।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

